
Hampir 100,000 permohonan diterima

Hampir 100,000 permohonan diterima daripada ibu hamil untuk suntikan vaksin

daripada ibu hamil untuk suntikan

vaksin

Rafidah Mat Ruzki dan Zanariah Abd Mutalib - Jun 21,2021 @ 2:13pm

KUALA LUMPUR: Badan Bertindak Imunisasi COVID-19 (CITF) menerima
hampir 100,000 permohonan daripada ibu hamil di seluruh negara bagi

mendapatkan vaksin COVID-19.

Menteri Penyelaras Program Imunisasi COVID-19 Kebangsaan (PICK),

Khairy Jamaluddin, berkata janji temu untuk golongan itu sedang

dikeluarkan secara berperingkat mengikut jangkaan tarikh melahirkan.

Katanya, pada hujung minggu lalu, pihaknya sudah memberikan 3,000

janji temu di Kuala Lumpur dan 224 janji temu di Perlis untuk ibu hamil.

"Pada hujung minggu ini, kita akan ada satu sesi vaksinasi untuk ibu hamil

di Kuala Lumpur dan Perlis, manakala di negeri lain, ia sedang diproses.

"Kita akan keluarkan janji temu mengikut keutamaan berdasarkan

jangkaan tarikh melahirkan dalam minggu akan datang," katanya.

Beliau berkata demikian pada sidang media Perkembangan Program
Imunisasi COVID-19 Kebangsaan (PICK) di Putrajaya, hari ini.

